
TEKS UCAPAN 

BRIGEDIER JENERAL DATO’ PROF. DR. KAMARUDIN HUSSIN 

NAIB CANSELOR UniMAP 

SEMPENA 

PROGRAM FINISHING SCHOOL 

PELAJAR TAHUN AKHIR DIPLOMA KEJURUTERAAN 

*3 MEI 2011*DEWAN KG WAI* 

=================================================================== 

Bismillahiramanirahim...  

Yang berbahagia Prof. Dr. Zul Azhar Zahid Jamal, Timbalan Naib 

Canselor (Akademik dan Antarabangsa) UniMAP. 

Y.Bhg. Prof Ismail Daud, Timbalan Naib Canselor (Penyelidikan dan 

Inovasi) UniMAP. 

Y.Bhg. Prof Ir. Dr. Rezuwan Kamaruddin, Dekan Pengurusan 

Akademik UniMAP. 

Pegawai-pegawai Utama Universiti, Dekan-dekan, Ketua-ketua 

Jabatan, Timbalan Dekan, Pengerusi Rancangan  

Pelajar tahun akhir Diploma yang diraikan, wakil-wakil media, 

seterusnya hadirin dan hadirat yang dihormati sekalian. 

Assalamualaikum Warahmatullahi Wabarakatuh dan Salam Satu 

Perpaduan, Salam 1 Malaysia. 

Alhamdulilah, bersyukur kita ke hadrat Allah SWT kerana di atas 

limpah kurnia dan keizinan-Nya dapatlah kita bersama-sama 

bertemu dan bermesra dalam “Program Finishing School” yang 

dianjurkan kali ketiga selama kewujudan UniMAP bagi meraikan 

pelajar-pelajar tahun akhir Diploma yang bakal menamatkan 

pengajian pada Mei ini dan akan bergraduat pada September tahun 

ini, insyallah... Semoga majlis sebegini memberi manfaat yang 

berguna kepada para pelajar lulusan Diploma UniMAP. 

 

Ladies and Gentlemen, 

It is a great pleasure to see all of you here today, at this event, 

Finishing School Program after a few months of struggle to complete 

your industrial training. As you all know, this program is organized 

by UniMAP for the second time, as a final retouch to all the final 

year Diploma programme students before going off to the industrial 

arena. 

Looking at the program closer, it is hoped that the students would 

capture the gist of the activities prepared and would put the 

knowledge into good use when the real time comes. 

Again, the success of this program would not have been possible 

without valued support from everybody involved. I would like to 

take this opportunity to thank the committee for making this 

program possible.  

 

Hadirin Sekalian, 

Program Finishing School ini merangkumi pengisian taklimat, 

perbentangan dan latihan secara berkumpulan diadakan sebagai 

persediaan kepada pembangunan kerjaya bagi pelajar tahun akhir 

program Diploma UniMAP.  

Program ini yang dianjurakn secara bersama oleh Pusat Kerjasama 

Industri (CIC) dan juga Unit Penyelarasan Program Diploma 

UniMAP secara asasnya adalah untuk membantu pelajar 

memahami konsep dan membuat persediaan dalam menghadiri 

temuduga serta membantu memberikan gambaran tentang dunia 

pekerjaan serta keperluan asas yang sebenar ketika pelajar 

melangkah ke alam pekerjaan. 

Menyedari akan kepentingan peranan pelajar dalam mendokong 

dan menyokong aspirasi negara dan universiti, pihak Universiti 

telah menggariskan beberapa matlamat dalam usaha melahirkan 

para graduan yang berkualiti dan berupaya untuk melibatkan diri 

dalam arus pembangunan dan pemodenan negara serta untuk 

terus maju melalui proses pengajaran dan pembelajaran yang 

berterusan di universiti. Matlamat dan objektif ini tidak mungkin 

dapat direalisasikan tanpa kerjasama dan penyertaan daripada 

golongan siswa dan siswi sendiri.  

Sehubungan itu, para pelajar yang diraikan pada hari ini, iaitu 

mereka yang bakal bergraduat ini perlulah mempersiapkan diri 

dengan pelbagai kemahiran dan ilmu pengetahuan sebagai bekalan 

untuk masa hadapan, memandangkan golongan inilah yang bakal 

menerajui tampuk kepimpinan negara kelak serta mampu untuk 

bersaing dalam dunia global yang semakin kompetitif pada hari ini. 

 

Anak-anak didik, hadirin dan hadiran sekalian 

Minggu lalu, sewaktu penggulungan perbahasan menjunjung titah 

ucapan YDP Agong, Timbalan Menteri Pengajian Tinggi, Datuk 

Saifudin Abdullah ada menyebut tentang perlunya universiti MTUN 

iaitu UniMAP, UMP, UTHM dan UteM untuk meningkatkan 

pengambilan pelajar. 

Menurut beliau, keempat-empat universiti teknikal ini perlu 

memastikan pengambilan pelajar-pelajarnya adalah terdiri 

daripada 60 peratus dalam bidang teknikal menjelang 2015. Dan 

kita juga perlu memperluaskan lagi penawaran program-program 

teknikal yang selari dengan keperluan pembangunan Negara. 

Maka atas sebab itulah jua, UniMAP berusaha untuk 

memperkenalkan program Engineering Technology yang akan mula 

ditawarkan pada sesi pengambilan sesi 2011/2012. Alhamdulillah, 

program Engineering Technology ini sudah pun diluluskan oleh 

KPT yang mana sebanyak 12 program akan dilaksanakan. Ini 

merupakan satu peluang bagi menaikkan lagi nama UniMAP di 

bidang kejuruteraan.  

Dan pada masa yang sama juga, kami di UniMAP amat 

mengggalakkan, pelajar lepasan Diploma untuk terus menyambung 

pengajian masing-masing. Teruskanlah mendaki kecemerlangan, 

kerana hanya ilmu yang akan menentukan hala tuju dan masa 

hadapan hidup kita. Dan saya amat mengharapkan agar anak-

anak didik di hadapan saya ini akan terus memilih UniMAP sebagai 

destinasi pengajian tinggi anda selepas ini. Insya Allah. 

 

Hadirin dan hadirat sekalian, 

Sebelum mengakhiri ucapan saya ini, saya sekali lagi ingin 

mengucapkan terima kasih yang tidak terhingga kepada penganjur 

program kerana berjaya menganjurkan program yang cukup 

bermakna ini.  

Diharapkan program ini akan dapat membuka minda anda 

mendapat idea untuk terus berjaya dalam hidup dan pelajaran. 

Saya juga berharap agar pertemuan sesama anda setelah beberapa 

bulan berpisah kerana mengikuti Latihan Industri akan dijadikan 

sebagai kenangan yang terindah bagi anda memandangkan ia 

adalah majlis yang terakhir sebelum anda bergraduat. 

Manafaatkanlah program ini sebaiknya dan saya berdoa agar kita 

bersama-sama beroleh keberkatannya. 

Kepada semua pelajar gunakanlah semua ruang dan rebutlah 

segala peluang yang ada di universiti ini untuk memperkasakan 

diri dengan pelbagai ilmu dan kemahiran, disamping mengembeling 

tenaga dan mencurahkan bakti yang tidak ternilai demi agama, 

bangsa dan negara. Kepada pelajar tahun akhir Diploma UniMAP, 

hayatilah pengisian program ini untuk dijadikan panduan untuk ke 

fasa kehidupan yang lebih mencabar dan terbuka. 

Panggang sibumbu tidak bertulang, 

Enak dinikmati di gerai Pak Alang,  

Mahasiswa cemerlang , gemilang dan terbilang. 

Tonggak negara wawasan dijulang. 

Dengan lafaz Bismillah hirrahman Nirrahim, saya dengan 

sukacitanya merasmikan Program Finishing School Pelajar Tahun 

Akhir Diploma Kejuruteraan UniMAP. 

Sekian. Wabillahi Taufik Walhidayah Wassalamualaikum 

Warahmatullahi Taala Wabaraktuh.  

 

 


